
EHLI SUNNETSKA METODOLOGIJA
ISTRAZIVANJA AKAIDSKIH TEMA 11

Sazetak

Ehli sunnet vel-dZzema'at ima specifican i prepoznatljiv metod
i pravila kojih se pridrzava prilikom proucavanja Serijatskih
pitanja uopce, a posebno akaidskih tema i po njima se razlikuje od
sekti i frakcija. Medutim, taj metod i pravila koja su bila ocita kod
pripadnika ehli sunneta u svim generacijama, danas se, gotovo,
uopce ne poznaju. U prethodnom Zborniku pojasnio sam neka od
tih pravila, a u ovom radu ¢u ukazati na preostala.

Peto pravilo: Nepostojanje kontradiktornosti izmedu Objave
i razuma.

Sesto pravilo: Prvotna znacenja (zahirun-nusus) kur'ansko-
sunnetskih citata su razumljiva od strane onih kojima su upucena.

Sedmo pravilo: Vjerovati u nejasne, a raditi po jasnim
ajetima.

Osmo pravilo: Legitimnost razumijevanja Kur'ana i sunneta
od strane prvih generacija muslimana.

Ovo su osnovna pravila koja odraZavaju jasno preciziranu
metodologiju istraZivanja akaidskih tema kod ehli sunneta vel-
dzema'ata. Nadam se da ¢u ovim radom, bar djelimicno osvijetliti
ovo znacajno pitanje.

* % 3k

Is¢itavajuéi biografiju ashaba jasno vidimo da su oni ¢vrsto i
bez imalo kolebanja vjerovali u islam. Oni nisu istrazivali znacenja
kur'anskih ajeta koja u stvarnosti nisu realno shvatljiva niti su
predpostavljali (teoretski) moguée implikacije tih znacenja, niti
logicke zakljucke koji bi (eventualno) mogli biti njihov ruzultat.
Ashabi su krenuli u svijet noseéi poziv islama cijelom

¢ovjecanstvu. U toj misiji dali su sve od sebe i bili ustrajni, te su
osvojili mnoge pokrajine i narode.

Cijelo prvo hidzretsko stoljece je proteklo u tom znaku. Val
islamskog poziva pred sobom je rusio sve do ¢ega je doSao. Ideja
islama je nudena drugima onakvom kako su je primili i razumjeli
prvi muslimani. Bila je svijetla preporodujuc¢a sa nepokolebljivim
imanom i zadudujuée velikim nivoom svijesti."

Kada su objavljeni kur'anski ajeti: ,,On tebi objavljuje
Knjigu, u njoj su ajeti jasni (muhkemat), oni su galvnina Knjige, a
drugi su manje jasni (muteSabihat).” (Alu Imran, 7) Poslanik,
s.a.v.s., ih je dostavljao ljudima i oni su vjerovali u njih. Takvi su
ajeti:

.1 kad dode Gospodar tvoj, a meleki budu sve red do reda...”
(El-Fedzr, 22)

»ove Sto je na Zemlji prolazno je, ostaje samo lice
Gospodara tvoga, Veli¢anstvenog i1 Plemenitog.” (Er-Rahman, 26-
27)

“Jevreji govore: “Allahova ruka je stisnuta!” Stisnute bile
ruke njihove i prokleti bili zbog toga §to govore! Ne, obje ruke
Njegove su otvorene, On udjeljuje koliko hoce!* (El-Maida, 64)

“Nema tajnih razgovora medu trojicom, a da On nije Cetvrti,
niti medu petoricom a da On nije Sesti, ni kad ih je manje ni kad ih
je vise, a da On nije s njima gdje god oni bili.” (El-Mudzadele, 7)

Ovi ajeti nisu prouzrokovali nikakvu sumnju niti raspravu
medu ashabima. Oni u njima nisu vidjeli nikakvu kontrdiktornost
koja se treba otklanjati. Svaki ajet su razumijevali shodno
segmentu o kojem govori ili ga potvrduje. Sva znacenja ajeta, kod
njih, bila su u skladu sa opéim odrednicama u stvarnosti i u
idejama. Oni su vjerovali u ove ajete, prihvatili ih, razumijeli
njihova osnovna znacenja i zadovoljili se time. Razumijeli su ih
kao opis realnog stanja ili pojasSnjenje nepobitnih cCinjenica.
Najumniji medu njima nisu ni pomisljali da detaljiziraju o
znacenjima ovih ajeta i o tome polemisu. Smatrali su da to nema
nikakve koristi za islam. Razumijevanje osnovnih znac¢enja njima
je bilo dovoljno i nisu imali potrebe za detaljima i izvodenjima
novih znacenja. Prva generacija muslimana je na ovaj nacin
shvatila i prihvatila Kur'an, te se drzala njegove metodologije za

Vidjeti: E3-Sahsijjetu el-islamiije, 1/35.

vrijeme Poslanika, s.a.v.s., i nakon njega sve do kraja prvog
stoljeca.’

Ez-Zamahseri tumace¢i Allahove, dz.s., rijeci: ,,Njih je Allah
uputio, zato slijedi njihov pravi put.“ (El-En'am, 90) kaze: ,,Pod
rijeju ,,njihov pravi put™ misli se na njihov nacin vjerovanja u
Allaha, Njegovu jednodu i temelje vjere, a ne na konkretne propise,
jer se oni razlikuju. Serijatski propisi su, takoder, uputa, sve dok ne
budu okategorisani kao derogirani, za razliku od osnova vjere koji
ostaju uputa zauvijek.*

Islam je jasno precizirao da je istinska vjera jedna i da su
njene temeljne akaidske odrednice koje je Allah, dzs., objavio
svim poslanicima konstantne 1 nepromjenjive, one se ne
moderniziraju mijenjanjem vremena i prilika.

Ovakvi su bili ashabi i njih su slijedili iskreni muslimani u
svim generacijama. Napisali su mnogobrojna djela iz akaida koja
stavljaju akcenat na vaznu temu: vraéanje ummeta izvorima
islama - Kur'anu i Sunnetu i slijedenju prvih generacija
muslimanima u njihovom razumijevanju, izbjegavajudi
novonastala nepozeljna misljenja i pravce.

Zato Ehli sunnet vel-dZzema'at ima specifi¢an i1 prepoznatljiv
metod i pravila kojih se pridrzava prilikom proucavanja Serijatskih
pitanja uopce, a posebno akaidskih tema i po njima se razlikuje od
sekti i frakcija. Medutim, taj metod i pravila koja su bila ocita kod
pripadnika ehli sunneta u svim generacijama, danas se, gotovo,
uopce ne poznaju. U prethodnom Zborniku pojasnio sam neka od
tih pravila, a u ovom radu ¢u ukazati na preostala.

Peto pravilo: Nepostojanje kontradiktornosti izmedu Objave i
razuma.

Obavezni smo vjerovati da jasni kur'ansko-sunnetski citati ne
mogu biti opre¢ni zdravom ljudskom razumu.

Allah, dzs., stvorio je razum i obdario ga sposobnos¢u da
ruzumije ono §to mu On objavljuje i da razumije Njegovu vjeru i
propise. Zato nije moguée da razum odbaci bilo Sta od Objave
(Kur'ana i sunneta) pod izgovorom da je to u opre€nosti sa njim.
Naprotiv, cjelokupan Serijat sa svojim izvjes¢ima i propisima ne
sadrzi nesto $to je opre¢no razumu, nego razum svjedoci ispravnost
svega toga, do najsitnijih detalja.

2 Ibid, 1/39.
3 El-Kes3af, 2/34.

Uopsteno  kazano, razumsko svjedoCenje istinitosti
poslanstva i poslanika, s.a.v.s., obavezuje istinsko prihvatanje
Poslanika, s.a.v.s., i sve ono sa ¢ime je dosao (Kur'an 1 sunnet).

Sto se ti¢e detalja, ne postoji ni jedan propis u Serijatu kojeg
odbacuje razum. Naprotiv, svi oni detalji do kojih je sam razum
dosegao, Serijat ih uvazava i podrzava, a oni propisi koje razum
nije bio u stanju dokuciti, samo svjedoCe o veliCini Serijata i
njegovoj superiornosti. Premda te propise ljudski razum nije mogao
pojmiti, ne postoji u razumu barijera koja bi sprije¢ila njihovu
manifestaciju. Serijat ponekad dode sa propisima koji zbune razum,
ali nikako sa propisima koji su u opre¢nosti sa razumom.”

Suprotstavljanje Objavi misljenjima i1 prohtjevima, metoda je
novotara. Seherstani, r.a., kaZe: ,,Prva sumnja koja se desila medu
stvorenjima je sumnja Iblisa, Allah ga prokleo. Razlog njegove
sumnje je to Sto je on svoje misljenje suprotstavio kur'anskom
tekstu, davsi tako prednost svom prohtjevu nad naredbom. On se
uzoholio zbog tvari od koje je stvoren, a to je vatra u odnosu na
ilovatu od koje je stvoren Adem, a.s.

Iblis, je voda svih novotara. Zato su pojedini alimi kazali:
,Iblis, Allah ga prokleo, je prvi koji je upotrijebio pogresnu
logiku!®

Odatle su se razgranale sve ostale sumnje. Ako promotri§
svaku od sekti medu muslimanima, ustanovice§ da se ona oslanja
na prvu Iblisovu sumnju: suprotstavljanje Objavi misljenjem i
naredbi pohotom. Allah, dz.§., kazZe: .....oni se povode samo za
pretpostavkama 1 onim za ¢im duSe zude, a ve¢ im dolazi od
Gospodara njihova prava uputa.” (Ennedzm, 23)

Obaveza je svakom onome ko vjeruje u Allaha i Njegove
poslanike da prihvati Njegove propise u svim sferama zivota, a
ukoliko mu se nesto od toga ucini kontradiktornim neka optuzi svoj
razum i shvatanje i neka njega smatra nejasnim, a kur'anski tekst
jasnim i neprikosnovenim. Ovo je metod istinskih alima i jakih
mu'mina. Komentator Tahavijeve poslanice kaze’: ,.Svako onaj ko
se povodi za svojim misljenjem, ukusom (ez-zewk) i politikom
pored jasnog citata, ili se suprotstavlja citatu svojim razumom, on
je Iblisov prijatelj i ponasa se kao on kada je rekao: “Ja sam bolji

* E'alamu-l-muvekki'in, 1/331-332.
5 El-Milel ve-n-nihal, 1/16.

® El-Fekihu vel-mutefekkih, 1/185.
7 Serhul-akideti et-tahavijje, 1/241.

od njega; mene si od vatre stvorio, a njega od ilovace” (EI-E'araf,
12)

Gori od njih je onaj koji svojim iskvarenim rezonom
postavlja pravila koja stavlja na mjesto vjere i propisa i njima se
suprotstavlja kur'ansko-sunnetskim citatima. Ukoliko se kur'ansko-
sunnetski citati slazu sa pravilima koja je on svojim razumom ili
osjecajem (zevk) postavio, on ih prihvata kao potvrdu, ali ne kao
osnov, a ukoliko se suprotstavljaju njegovim pravilima, on ih
odbacuje 1 smatra neistinitim. Ako se pak radi o hadisima, a
naroCito ahad hadisima, on ih tumaci na nacin koji je daleko od
njihovih osnovnih znacenja i to naziva te'vilom (simbolikom), ili
ostavlja citate onako kako su preneseni, ali njithovo znaCenje
prepusta Allahu (tefvid), te ih Cita bez razmisljanja o njihovom
znacenju.

Medutim Kur'an od nas trazi da promatramo i razmisljamo o
Allahovoj, dz.5., otvorenoj knjizi koja se zove svemir i Knjizi koju
¢itamo-Kur'anu. Uzviseni Allah se u kontekstu navedenog obraca
onima koji razum imaju. Mnogo je ajeta ¢iji je zavrSetak: ,,pa zasto
ne razmi$ljate” “zaSto pouku ne uzimate“. UzviSeni Allah kaze:
,.Kako oni ne razmisle o Kur’anu, ili su im na srcima katanci!
(Muhammed, 24) ,,A za$to oni ne razmisle o Kur’anu? Da je on od
nekog drugog, a ne od Allah, sigurno bi u njemu nasli mnoge
protivrjecnosti.” (En-Nisa', 82) ,.Zasto oni o Kur’anu ne razmisle?
Zar im dolazi neSto S$to nije dolazilo njihovim precima davnim?”
(EI-Mu'minun, 68)

Da se u Kur'anu nalazi bilo $ta §to je oprecno razumu ne bi se
naredivalo razmisljanje i razmatranje o njemu, jer bi upravo
razmiSljanje dovelo do otkriéa tih slabosti i kontradiktornosti.
Cinjenica da Kur'an poziva razum na razmiiljanje o njegovim
ajetima dokaz je da u njemu nema kontradiktornosti, niti bilo ¢ega
Sto je opre¢no zdravom ljudskom razumu.

Poslanik, s.a.v.s., je rekao: ,,Ostavio sam vas na ¢istoj bijeloj
stazi, koja se potpuno jednako vidi i no¢u i danju, pored nje moze
zalutati samo onaj ko je zaista propao.«’

Ovaj hadis jasno ukazuje na Cinjenicu da je Serijat potpuno
jasan 1 da je =zapostavljanje Serijata, a ono moze biti i
odbacivanjem, znak propasti 1 nesreée. Apologeticari

¥ Vidjeti: Medzmu'u-I-fetawa, 13/142.
? Prenosi ga Ibn MadZe u uvodu svog djela Es-Sunen, hadis broj: 41. El-Elbani
smatar da je ovaj hadis sahih. Vidjeti: Sahih sunen Ibn Madze, 1/14.

(mutekellimun) su priznali da je metod prvih generacija (selef)
ispravniji, jer oni nisu proturijecili Serijatu misljenjima i logickim
zakljucima,'® a ispravnost je najveéi cilj kojeg musliman teZi
posti¢i u svojoj vjeri, ¢asti i imetku. Sve $to je mimo toga vodi u
nesrecu 1 propast.

Rezultati primjene ovog pravila su:

Potvrda nepostojanja manjkavosti u Serijatu. Nepobitni
dokazi upucuju da u Serijatu ne postoji bilo §ta $to je oprecno
zdravom ljudskom razumu, niti u zdtravom razumu postoji bilo Sta
Sto je u kontradiktornosti sa vjerodostojnim citatom Kur'ana i
sunneta.

Onaj ko da prednost Serijatu nad razumom, ukoliko dode do
kontradiktornsoti medu njima, on je dobio Serijat, pa makar i ne bio
u stanju demantovati razumski dokaz, a onaj ko da prednost
razumskom dokazu, tvrde¢i da je on potpuno ispravan, on je
izgubio 1 razum i Serijat i to je jasan gubitak i1 propast.

Onaj ko svojim razumom spozna Poslanika, s.a.v.s. i spozna
ono Sto je on kazao, a zatim svojim razumom proturijeci tome,
njegov razum ga duzi da tu nejasnocu prepusti nekome ko je
uceniji od njega 1 da se ucenijem ne suprotstavlja svojim
misljenjem, jer zna da je njegov razum slabiji od razuma doti¢nog.
Svijestan je da on vise zna o Allahu, Njegovim imenima,
svojstvima, djelima i onom svijetu od njega. Svjestan je da je u
pogledu znanja razlika izmedu njih dvojice veca nego razlika
izmedu znanja obi¢nog svijeta spram medicine i znanja vrhunskih
stru¢najka, a obi¢an svijet u potpunosti prihvata ono §to im oni
kazu i izvrSava ono $to im oni narede. Prihvatanje vijesti, naredbi i
zabrana od Poslanika, s.a.v.s., je prece, jer oni mogu pogrijesiti a
on je nepogresiv.'?

Neispravnost uslovljavanja imana; kao kada bi neko rekao:
,Ja necu vjerovati u istinitost rije¢i Poslanika, s.a.v.s., sve dok se
ne uvjerim da one nisu oprecne bilo cemu razumskom.* Ili ,,Ja to
necu povjerovati sve dok mi se ne potvrdi snom, kesfom, ili
prakti¢no (eksperimentom)“ i sli¢no. Takav iman nije ispravan.
Njegov vlasnik je slican onima koji ,,govore: “Mi ne¢emo vjerovati

' Vidjeti: lldzamu-l-awam an  ilmi-I-kelam, 87-95, Et-Tuhaf fi mezhebi-s-selef,
str. 3-4.

i Vidjeti: Der'u tearudi-I-akli ve-n-nakli, 5/277.

2 Vidjet: Ibid, 1/141.

sve dok se i nama ne da nesto slicno §to je Allahovim poslanicima
dato.” (El-En'am, 124)

Serijat je osnova i pomoéu njega se cijene i vrednuju
misljenja i pravci ljudi. Ukoliko dode do razlaza i nejasnoce, Serijat
je taj kome se obracamo za konacan odgovor. Misljenja 1 pravci se
nemogu prihvatiti sve dok ne budu u skladu sa Kur'anom i
sunnetom. Allah, dz.§., kaze: ,,A tebi smo poslije odredili da u vjeri
ide$ pravcem odredenim, zato ga slijedi i ne povodi se za strastima
onih koji ne znaju.” (El-Dzasije, 18)

Zato je Ibn Abbas, r.a., onima koji su mu se suprotstavili
navode¢i rije¢i Ebu Bekra i Omera rekao: ,,Ja smatram da ¢e oni
propasti! Ja im kaZzem rekao je Poslanik, s.a.v.s., a oni kazu
zabranio je Ebu Bekr i Omer!“"?

Ko posvjedoci istinitost Poslanika, s.a.v.s., a zatim ga ne
bude slijedio u svim njegovim naredbama i rijeCima, nego se njima
suprotstavi svojim razumom, ili keSfom, on, u stvari ne vjeruje u
Poslanika, s.a.v.s. On je sli¢an kadiji koji kaze: ,, Ovi svjedoci su
istinu kazali u svemu §to su rekli ali uopée ne postupi po njihovom
svjedocenju. Od njegovih rije¢i da oni istinu govore nema nikakve
koristi."*

Ubjedenje da nema kontardiktornosti izmedu razuma i
Serijata je tajna uspjeha u zivotu i razlog procvata civilizacija, jer
tek tada covjecanstvo uziva u blagodatima Allahove upute. To je
razlog zbog kojeg su ehli sunnet vel-dzema'at uvijek bili ispred
drugih, naro€ito u razvoju racionalnih i prakti¢nih znanosti. Njih
nista nije sprecavalo u tim znanostima, suprotno onome S$to se
desilo kr§¢anima u mra¢no doba Evrope. Oni su smatrali da postoji
kontardiktornost izmedu razuma i citata Evandelja. Poznati
ucenjaci su tada bili izloZeni najdrasti¢nim oblicima kaznjavanja od
strane crkve. Tada se desio otklon prema crkvi, oslobadanje od
njenog utjecaja i doslo do pojave sekularnog drustva.

Sesto pravilo: Prvotna znacenja (zahirun-nusus) kur'ansko-
sunnetskih citata razumljiva su onima kojima su upuéena.

Govor Allaha, dzs., i Njegovog Poslanika, s.a.v.s., je jasan
arapski govor, koji predstavlja vrhunac izraza i razumljiv je onima
kojima je upucen, naro€ito u onom dijelu koji je vezan za osnove

Y Dzami'u bejani-I-ilmi ve fadlihi, 20/240.
" Vidjeti: Der'u te'arudi-l-akli ven-nakli, 5/338.

vjere oko kojih se vode velike polemike kod potonjih islamskih
mislilaca.

Poznato je da je Kur'an objavljen na arapskom jeziku, da je
upucen, na samom pocetku, arapima, da je objavljen kao uputa i
putokaz, zato je neminovno da bude razumljiv narodu kojem je
poslat, jer on to ne moze biti sve dok ga taj narod ne razumije i
shvati. To se nece desiti ukoliko on nije iskazan njima poznatim
jezikom i uobi¢ajenim na¢inom govora. Kur'an je upravo to.

Znacenja Allahovih, dzs., rije¢i su identi¢na znaCenjima
rije¢i arapa, isto kao $to su njegove rijeci slicne rije¢ima arapa.
Zato niko nije u stanju razumijeti Allahov govor izuzev iz ovog
ugla, tj. uzimanje u obzir Cinjenicu da je on objavljen na arapskom
jeziku i da su njegove rijeci i nacin njihovog slaganja arapske, kao i
nacini izrazavanja i znacenja.

Es-Satibi, r.a., kaZe: ,,Onaj ko Zeli da proucava Serijat i o
njemu govori mora ispuniti dva uslova: da o tome ne govori dok ne
bude arap ili kao arap u poznavanju arapskog jezika, ili da je na
stepenu poznavanja arapskog jezika koji su dostigli prijasnji prvaci
u jeziku kao: El-Halil, Sibevejh, El-Kisai, El-Fera i njima sli¢ni. Od
njega se ne trazi da zna sve napamet kao oni, nego da njegovo
razumijevanje arapskog jezika bude kao od strane arapa.,,”

Neophodno je prilikom razumijevanja kur'ansko-sunnetskih
citata poznavati i uvaZiti uobiCajeni nacin govora kod arapa, a
svako odstupanje neispravnim. Nije dozvoljeno da se govor Allaha
1 Poslanika, s.a.v.s., razumijeva na nacin koji je nepoznat arapima i
njihovom naginu sporazumijevanja.'®

Svako onaj ¢ije je poznavanje arapskog jezika bolje i
obuhvatnije, njegovo poznavanje kur'ansko-sunnetskih citata je
potpunije i razumijevanje njihovih znacenja ispravnije. Isto kao §to
je onaj ko je zivio za vrijeme Musa'a, a.s., i dobro poznavao magiju
tog vremena, imao daleko veée spoznaje o nadnaravnosti Stapa.
Isto je i sa onim ko je zivio za vrijeme Isa'a, a.s., i bio dobro
upucen u medicinu, njegova spoznaja nadnaravnosti ozivljavanja
mrtvih i izlje¢enja od gubavosti je veéa.'”

Medutim, nije neophodno da sve rijeci i sva znacenja Objave
zna svaka osoba koja govori arapski jezik. Moze se desiti da neko

> El-I'tisam, 2/809.
' Vidjeti: El-muwafekat, 2/82.
' Vidjeti: Nihajetu-I-ikdam, str. 458.

od njih nesto ne razumije, a drugi razumije, zbog razlike u znanju,
ali vecina je u stanju spoznati Serijat i Serijatske propise.'®

Suprotno ovom pravilu postupili su oni koji su se upustili u
polemiku oko svojstava Allaha, dz.5., kadera i ahireta i kazali da
mi nismo u stanju razumjeti ajete koje o njima govore, niti znati Sta
je njima Allah, dZ.§., i Poslanik, s.a.v.s., htio re¢i. Po njima, mi te
ajete u¢imo kao rijeci ¢ija znaCenja ne razumijemo, ali vjerujemo
da imaju odredena tumacenja koja samo Allah zna. Oni kazu da su
ti ajeti za nas sli¢na rije¢ima: ,,Kaf, Ha, Ja, Ajn, Sad* ,,Ha, Mim,
Ajn, Sin, Kaf* _Elif, Lam, Mim, Sad“ i njima sli¢ni poceci
odredeni sura. Koliko god ih pokusali protumaciti i koliko god
neko pokuSao do¢i do raznih tumacenja mi to ne¢emo prihvatiti,
nego ¢emo njihova znacenja prepustiti Allahu.

Oni su svoj prave zasnovali na dva pravila:

1) Da su citati vezani za Allahova, dz.§., svojstva i buduci
svijet, nejasni (mutesabih).

2)Da znacenja nejasnih (mutesabih) ajeta ne zna niko
osim Allaha.

Ovakav pristup je suprotan stavu prvaka islama i prvih
generacija muslimana. Ibn Tejmijje kaze: ,,Ja neznam da je bilo ko
od prijasnjih generacija ummeta, a naroc¢ito poznati imami kao Sto
je Ahmed b. Hanbel 1 njemu slicni spomenute ajete smatrao
nejasnim (mutesabih) i tvrdio da njihova znacenja ne zna niko osim
Allaha, te da je govor o Allahovim, dz.s., lijepim imenima i
svojstvima smatrao stranim, nerazumljivim govorom. Niko od njih
nije rekao da Allah, dzs., objavljuje govor kojeg niko
nerazumije...“"”

Nema sumnje da su jasni (muhkem) ajeti daleko brojniji od
nejasnih (mutesabih). Takoder, poznato je da vedinu Kur'ana Cine
ajeti koji govore o svojstvima Allaha, dz.§., i onom svijetu veéina
Kur'ana. Ona se stalno spominju, u razli¢itim kontekstima i gotovo
da nema sure u Kur'anu u kojoj nema bar neSto od tih ajeta.
Smatrati sve to nejasnim (mutesabih) zaista je apsurd.

Sejhu-l-islam Ibn Tejmijje kaZze: .Nemoguée je da Allah,
dz.s., objavi govor koji nema znacenja i da Poslanik, s.a.v.s., i cijeli
ummet ne znaju njegovo znacenje. Nazalost, neki od potonjih
muslimana iznose takve tvrdnje. Takvu tvrdnju moramo smatrati
sigurnom greSkom. Mnogobrojni dokazi iz Kur'ana, sunneta i

'® Vidjeti: Er-Risale, str. 42, 43.
¥ Medzmu'u-1-fetava, 13/294, 295.

59



izreka prijasnjih alima upucuju da je cijeli Kur'an razumljiv i jasan.
To moramo prihvatiti kao nepobitnu &injenicu.«*

Allah, dzs., kaze: .,..da opominje§ na jasnom arapskom
jeziku.“ (E§-Su'ara', 194-195)

Ovaj ajet opisuje govor Allaha i Njegova psolanika kao
arapski govor. Govor kojeg razumiju arapi i oni koji znaju arapski
jezik.

Allah, dz.s., kaze: ,Mi tebi objavljujemo Knjigu kao
objasnjenje za sve i kao uputu i milost i radosnu vijest za one koji
jedino u Njega vjeruju.” (En-Nahl, 89)

Takoder, Uzviseni Allah kaZe: ,,A tebi objavljujemo Kur’an
da bi objasnio ljudima ono $to im se objavljuje, i da bi oni
razmislili. (En-Nahl, 44)

I veli UzviSeni: ,,Allah istinu govori i na pravi put izvodi.”
(El-Ahzab, 4)

Ovi ajeti su dokaz da je Kur'an pojasnjenje, uputa i svjetlost.
To je dokaz da je on jasan u svojim rije¢ima i znaenjima i da nema
potrebe za posebnim naporima da bi se shvatio, naro¢ito u onome
Sto je vezano za vjerovanje. Istinu predstavljaju znacenja koja
Kur'an sadrzi, a njihovo najbolje tumacenje je rijeCima koje
ukazuju na ta znac¢enja. Mi ne¢emo naci govor koji je jasniji i bolje
protumacen od govora Svevisnjeg Allaha.”!

Prenosi se da je Ubej b. Ka'b rekao: ,,Poslanik, s.a.v.s., je
sreo Dzibrila 1 rekao mu: O dzibrile, ja sam poslat nepismenom
narodu. Medu njima ima starica i oronulih staraca, mladica,
djevojaka 1 onih koji nikada nisu procitali nista.” Dzibril rece: ,,0
Muhammede, Kur'an je objavljen na sedam narjecja (seb'ati
ahruf).«*

Ovo je dokaz da su znacenja Kur'ana dostupna svakom
onome na ¢ijem jaziku je objavljen. Iz tog razloga je Kur'an
objavljen na sedam narjec¢ja kako bi svima bilo olaksano citanje po
narjec¢ju koje je prisutno u njegovom plemenu.

2 Medzmu'u-l-fetava, 17/390.

A Vidjeti: Muhtesaru-s-sava'iki el-muresele, 1/95.

*? Prenosi ga Et-Tirmizi u Svom Sunenu, u poglavlju o kiraetima, hadis broj:
2945. Et-Tirmizi kaze: ,,Ovo je hasen sahih hadis, prenosi se od Ubejj b. Ka'ba
putem vise predaja.© Sunenu-t-tirmizi, 8/148.

